«Коми Республикаса Юралыськӧд веськыд линия нуӧдігӧн воӧм став юалӧм вылӧ лоӧ сетӧма вочакыв» 

Та йылысь висьталіс Вячеслав Гайзер «веськыд линия» нуӧдӧм бӧрын, мый муніс косму тӧлысь 23 лунӧ «Юрган» телеканалса веськыд эфирын. Эфир дырйи воис 40 юалӧм, сы лыдын телефон пыр да видеосвязь система отсӧгӧн. Таысь кындзи, «веськыда йитчанног»  серти уджаліс Сыктывдін районса Выльгорт сиктын ветлӧдлан телевизионнӧй станция.

«Дерт, воӧм юалӧмъясыс тӧдчымӧн унджык сы серти, мый вылӧ вӧлі позянлуныс сетны вочакывсӧ эфир час чӧжӧн, но век жӧ, быд мортлы, коді вермис звӧнитчыны, сетам вочакыв, - пасйис В. Гайзер. - Долыд, мый унджык юалӧмсӧ сетісны стӧча, мукӧдсӧ на пиысь сетлісны некымынысь. Тайӧ материал, коді петкӧдлӧ местаясын збыль серпассӧ. Воӧм сигналъяссӧ тӧд вылӧ босьтӧмӧн кутасны примитны и республикаса Веськӧдлан котырлысь, и торъя министерствояслысь да ведомствояслысь водзӧ вылӧ решениеяссӧ».

Коми Республикаса Юралысь сідзжӧ пасйис уджсӧ ветлӧдлан телевизионнӧй станциялысь. «Тайӧ выль сикас удж. Ми босьтім сійӧс Президентлӧн «веськыд линияысь» - кыдзи медся лӧсялана йитӧд кутанног. Ме тӧда, мый и водзӧ уджтасъясын сійӧ лоӧ оз сӧмын эфир мичмӧданторйӧн, но и юӧр босьтӧм вылӧ колана механизмӧн», - пасйис Вячеслав Гайзер. 
